
				ఈ పుట అచ్చుదిద్దబడ్డది

     సిరి నీకున్బరమోపకార మరయన్ శ్రీకాళహస్తీశ్వరా!110

మ. దురము న్దుర్గము రాయబారము మఱిన్ దొంగర్కమున్ వైద్యమున్

     నరనాథాశ్రయమోడ బేరమును బెన్మంత్రంబు సిద్ధించినన్

     అరయన్ దొడ్డఫలంబుగల్గునదిగాకా కార్యమే తప్పినన్

     సిరియుంబోవును బ్రాణహానియు నగున్ శ్రీకాళహస్తీశ్వరా!

మ. తనయుం గాంచి ధనంబు వాడి దివిజస్థానంబు గట్టించి వి

     ప్రున కుద్వాహముఁ జేసి సత్కృతికిఁ బాత్రుండై తటాకంబు నే

     ర్పునఁ ద్రవ్వించి వనంబు బెట్టి మననీ పోలేఁడు నీ సేవజే

     సిన పుణ్యాత్ముఁడు పోవు లోకమునకున్ శ్రీకాళహస్తీశ్వరా!

మ. క్షితినాథోత్తమ! సత్కవీశ్వరుఁడు వచ్చెన్ మిమ్ములంజూడఁగా

     నతఁడే మేటి కవిత్వ వైఖరిని? సద్యఃకావ్యనిర్మాత త

     త్ప్రతిభ ల్మంచివి తిట్టుపద్యములు చెప్పండాతఁడైనన్ మముం

     గ్రితమే చూచెను బొమ్మటంచురథముల్ శ్రీకాళహస్తీశ్వరా!

శా. నీకుంగాని కవిత్వమెవ్వరికి నేనీనంచు మీఁదెత్తితిన్

     జేకొంటిన్ బిరుదంబు కంకణము ముంజేగట్టితిం బట్టితిన్

     లోకుల్ మెచ్చ వ్రతంబు నా తనువుకీలున్ నేర్పులుంగావు ఛీ

     ఛీ కాలంబుల రీతి దప్పెడు జుమీ శ్రీకాళహస్తీశ్వరా!

